ޔައުމިއްޔާ

މިނިވަން މުއައްސަސާތަކާ ބެހޭ ކޮމިޓީގެ 20 ވަނަ ބައްދަލުވުން. (05.08.2010)

ރިޔާސަތުން ވާހަކަދެއްކެވުން:

`. މިނިވަން މުއައްސަސާތަކުގެ ކޮމިޓީގެ ބައްދަލުވުމެއް މިރޭ މި ބޭއްވުނީ އަޅުގަނޑުމެން ވަރަށް ބުރަ މަސައްކަތުން ސިވިލް ސަރވިސް ކޮމިޝަންގެ މެންބަރު ކަމަށް ކުރިމަތިލެއްވި ފަރާތްތަކާ އިންޓަވިއުކޮށް، ވަރަށް ބޮޑެތި މަސައްކަތްތަކެއް ކުރެވިއްޖެ. ދެން އަޅުގަނޑަށް ދެންމެއަކު އިދާރާ އިން މާކުސް ޝީޓު ވެސް ހުރިހާ މެންބަރުންގެ އެވްރެޖު ހެދުމަށް ފަހު މާކުސް ޝީޓު ދެއްވައިފި. ނަމަވެސް އަޅުގަނޑަށް ލިބިފައި، އެއީކީ ދެން އަނެއްހެން މައްސަލަ އެއް ނޫން ދެއްތޯ. މީގައި މި ވާ ގޮތަކީ އަޅުގަނޑުމެން އިންޓަވިއުކުރި ތަރުތީބުން މި އޮތީ. އެންމެ ގިނައިން މާކުސް ލިބުނު ފަރާތްތަކެއް ނޫން. އަޅުގަނޑު މާކުސްތައް ދަންނަވާލަންތޯ؟ އަލްފާޟިލް ޙަސަން އިބްރާހީމަށް މި ލިބުނީ 68.8. (ވަގުތުކޮޅަކަށްފަހު) އާދެ، އަޅުގަނޑު ދަންނަވާލާނަން އަލްފާޟިލް ޙަސަން އިބްރާހީމް 68.8. އަލްފާޟިލް، (ވަގުތުކޮޅަކަށްފަހު) އާދެ، އަލްފާޟިލް ޙަސަން އިބްރާހީމަށް 68.8. އަލްފާޟިލް ޠާރިޤު ޢަލީ ލުޠުފީ 72.0. އަލްފާޝިލް އަޙްމަދު ޢަލީ ދީދީ 78.9. އަލްފާޟިލް ލީނާ މުޙައްމަދު ޒާހިރު 74.0. އަލްފާޟިލް އަޙްމަދު ޝަފީޤު 64.7. 6- އަލްފާޟިލް ޙުސައިން ސަޢީދު މުޙައްމަދު 80.3. 7- އަލްފާޟިލް މުޙައްމަދު ފަހުމީ ޙަސަން 83.4. 8- އަލްފާޟިލް ޒަކަރިއްޔާ ޙުސައިން 76.6. 9- އަލްފާޟިލާ ޚަދީޖާ އާދަމް 77.6. 10- އަލްފާޟިލް ޙުސައިން ރަޝީދު ޔޫސުފް 69.4. 11- އަލްފާޟިލް މުޙައްމަދު ޖަވާދު 68.1. 12- އަލްފާޟިލް ޤާސިމް ޢަބްދުލްކަރީމް 65.1. 13- ޑޮކްޓަރ މުޙައްމަދު ލަޠީފު، 85.0. 14- އަލްފާޟިލް ޢަބްދުﷲ މަޖީދު 65.1. 15- އަލްފާޟިލް އަޙްމަދު ޙަސަން ދީދީ 83.4. 16- އަލްފާޟިލް އަބޫބަކުރު މުޙައްމަދު 60.1. 17- އަލްފާޟިލް ޢަލީ ފަވާޒު ޝަރީފް 76.3. 18- އަލްފާޟިލް ޢަބްދުލްމުޙްސިން މުޙައްމަދު 73.6. 19- އަލްފާޟިލް ޢަބްދުﷲ ޖިހާދު 79.7. 
(ވަގުތުކޮޅަކަށްފަހު)
ތޮއްޑޫ ދާއިރާގެ މެންބަރު ޢަލީ ވަޙީދު ވާހަކަދެއްކެވުން:

އާދެ، ޢިއްޒަތްތެރި މެންބަރުން. މިހާރު އަޅުގަނޑުމެން ކޮމިޓީގައި އިސްވެ ކުރިން ނިންމިފައި އޮތް ނިންމުމުގެ އަލީގައި އަޅުގަނޑުމެން ހުރިހާ މެންބަރުން މި އިންޓަރވިއުތައްކޮށް މާކުސް ދިނުމަށްފަހު އަދި ޖުމްލަކޮށް ހުރިހާ މެންބަރުންގެ މަޝްވަރާތަކުގެ މަތިން އަޅުގަނޑަށް ދެން ފެންނަ ގޮތުގައި މި ކޮމިޓީން 5 ނަމެއް ފޮނުވާކަމުގައި ވާ ނަމަ އިއްތިފާޤުވެވޭ ކަމަށް އަޅުގަނޑަށް ޤަބޫލުކުރެވޭ 5 ނަމަކީ ޑޮކްޓަރ މުޙައްމަދު ލަތީފު، އަލްފާޟިލް މުޙައްމަދު ފަހުމީ ޙަސަން، އަލްފާޟިލް އަޙްމަދު ޙަސަން ދީދީ، އަލްފާޟިލް ޒަކަރިއްޔާ ޙުސައިން އަދި އަލްފާޟިލް ޢަބްދުﷲ ޖިހާދު. (ވަގުތުކޮޅަކަށްފަހު) ދެން އިހަށް ގެންނާނީ އެ ބަދަލު. އަޅުގަނޑުމެން ޕޮލިޓިކަލީ އަޅުގަނޑުމެންނަށް އެއްބަސްވުމެއް ނެތީމަ އަޅުގަނޑު ދެންމެ ހުށަހެޅުއްވި ހުށަހެޅުން އަނބުރާ ގެންނަން.  

(ވަގުތުކޮޅަކަށްފަހު)

ރިޔާސަތުން ވާހަކަދެއްކެވުން:

އަޅުގަނޑު އޮފް ދަ ރެކޯޑުގައި ކޮމިޓީގެ މެންބަރުން ދެއްކެވި ވާހަކަ އަޅުގަނޑު ޚުލާސާކޮށްލާނަން. އެހެންވީމާ، ހުރިހާ ބޭފުޅުން ވެސް ވަރަށް ކަނުލާ އަޑުއައްސަވާތި. އާދެ، މިހާރު ކޮމިޓީގައި މިހާރު ތިއްބެވި ބޭފުޅުންނަކީ ތޮއްޑޫ ދާއިރާގެ މެންބަރު ޢަލީ ވަޙީދު. ކުޅުދުއްފުށީ ދެކުނު ދާއިރާގެ މެންބަރު މުޙައްމަދު ނަޝީދު. ތުލުސްދޫ ދާއިރާގެ މެންބަރު ރޮޒައިނާ އާދަމް. ކަނޑިތީމު ދާއިރާގެ މެންބަރު މުޙައްމަދު ޙުސައިން. ދިއްދޫ ދާއިރާގެ މެންބަރު އަޙްމަދު ސަމީރު. ހެންވޭރު ދެކުނު ދާއިރާގެ މެންބަރު ޙާމިދު ޢަބްދުލްޣަފޫރު. ހުޅުމީދޫ ދާއިރާގެ މެންބަރު އިލިޔާސް ލަބީބު. އިހަވަންދޫ ދާއިރާގެ މެންބަރު އަޙްމަދު ޢަބްދުﷲ. ފޮނަދޫ ދާއިރާގެ މެންބަރު ޢަބްދުއްރަޙީމް ޢަބްދުﷲ. އަޅުގަނޑު ހަނިމާދޫ ދާއިރާގެ މެންބަރު މުޙައްމަދު މުޖުތާޒު. އާދެ، އަޅުގަނޑުމެންނަށް ދެންމެއަކު އޮފް ދަ ރެކޯޑުގައި މިވާހަކަ ދެކެވުނީ އަޅުގަނޑުމެން ކުރިން ނިންމާފައި އޮތް ނިންމުމެއް، އެއީ ޝަރުތު ހަމަވާ ހުރިހާ ފަރާތްތަކާ އިންޓަރވިއުކުރަން. އިންޓަރވިއުކޮށްފައި 5 ނަމެކޭ މަޖިލީހަށް ފޮނުވާނީ. ދެން އެ 5 ނަން އަޅުގަނޑުމެން މި ނިންމަނީ ވިސްނާފައި، ދެ ޕާޓީ އަށް އެއްބަސްވެވޭ ޕޮލިޓިކަލް ޑިޒިޝަންތަކާ އެއްކޮށްނޭ. ދެން މިއަދު އަޅުގަނޑުމެންނަށް މި އެއްބަސްވެވެނީ، މިރޭ އަޅުގަނޑުމެންނަށް މި އެއްބަސްވެވެނީ މި ބައްދަލުވުމުގައި ވަކި ގޮތެއް ނުނިންމާ މާދަމާރޭ އޮންނަ ބައްދަލުވުމެއްގައި އާ މާދަމާ 5:00 ޖަހާއިރު އަޅުގަނޑުމެން ކޮމިޓީ ބާއްވާނަން. (ވަގުތުކޮޅަކަށްފަހު)  އާދެ، އަޅުގަނޑުމެންނަށް މިހާރު މި އެއްބަސްވެވެނީ، އަޅުގަނޑުމެންނަށް މި އެއްބަސްވެވެނީ މާދަމާ ހަވީރު 5:00 ޖަހާއިރަށް ބައްދަލުވުމެއް ބާއްވަން. ދެ ޕާޓީގެ ދެމެދުގައި މަޝްވަރާތަކެއްކޮށްފައި އަންނަން. ޑީ.އާރު.ޕީ އާއި އެމް.ޑީ.ޕީ އާއި ދެން އެހެންވެސް ބޭފުޅުންނާއި، ޕީ.އޭއާ ވެސް މަޝްވަރާކޮށްފައި އަޅުގަނޑުމެން ބައެްދަލުވުން ބާއްވަން. އެހެންވީމާ، އަޅުގަނޑުމެން ގޮތެއް ނިންމާނީ މާދަމާ ހަވީރު އޮންނަ ބައްދަލުވުމެއްގައި 5:00 ޖަހާއިރު. އާދެ، އެހެންވީމާ، މި މައްސަލަ މިހާ ހިސާބުން އަޅުގަނޑު މި ނިންމަނީ، މާދަމާ 5:00 ޖަހާ އިރަށް ސިވިލް ސަރވިސް ކޮމިޝަނަށް މެންބަރުން ހޮއްވެވުމުގެ ކަންތައްތައް ނިންމުމަށްޓަކައި 5:00 ޖަހާއިރު. އާދެ، އެހެންވީމާ، ފަނޑިޔާރުންގެ ބިލު ވެސް މާދަމާ އަށް އަޅުގަނޑުމެން ނިންމަން ފަނޑިޔާރުންގެ ބިލުގެ މަސައްކަތް ވެސް މާދަމާ އަޅުގަނޑުމެން ހަމަ ގޮތެއް ނިންމާލާނީ. އެހެންވީމާ، މިހާ ހިސާބުން ކޮމިޓީގެ ބައްދަލުވުން، މާދަމާ އެއީ ހުކުރު ދުވަސް 6 އޮގަސްޓު 2010 ވާ ހުކުރު ދުވަހު ހަވީރު 5:00 ގައި ކޮމިޓީގެ ބައްދަލުވުމެއް އޮންނާނެ. އެޖެންޑާގައި މިއޮތީ ސިވިލް ސަރވިސް ކޮމިޝަނުގެ މެންބަރު ކަމަށް ކުރިމަތިލެއްވި ބޭފުޅުންގެ ތެރެއިން މަޖިލީހަށް ފޮނުވަންޖެހޭ 5 ނަން ނިންމުން. ދެން ދެވަނަ ކަމަކީ ފަނޑިޔާރުންގެ ބިލުގެ މަސައްކަތް ނިންމުން. ސަބް ކޮމިޓީން ފޮނުއްވި ގޮތަށް އަޅުގަނޑުމެން ކޮމިޓީ އިން އެއްބަސްވެ މަޖިލީހަށް ފޮނުވުން. (ވަގުތުކޮޅަކަށްފަހު) އާދެ، އެހެންވީމާ، އަޅުގަނޑުމެން މިގޮތަށް އެއްބަސްވެ ކޮމިޓީގެ ބައްދަލުވުން ނިންމާނީ. ވައްސަލާމް ޢަލައިކުމް.  

